
     Балабақшада танымдық - шығармашылық ойындар
Балаларға қоршаған ортаның, табиғат құбылыстарының өзгерістерін, оның қалай пайда болатынын қызықты да естен шықпайтындай етіп қабылдайды. Мектеп жасына дейінгі балаларға алғаш ойналған ойын керемет бір ғажап дүние сияқты болып көрінеді. Себебі бұл кездегі балалар өздері алғаш көрген жаңа дүниені, затты ешқашан ұмытпайды.                                                   Балабақшадағы ересек жастағы балалардың танымдық құзыреттілігін, шығармашылығын, ойлау қабілетін дамытуға ықпал ететін ойындардан мысал келтірсек, балаларды үй жануарлары мен таныстыруда төрт түлікке, жабайы аңдар, үй құстары және т.б байланысты танымдық шығармашылық ойындарды қолдана аламыз:
«Кел санайық» танымдық ойыны.
Мақсатты:Балаларға ойын арқылы сандары үйрету.                                                            Қажетті құралдар:Үлестірмелі сандар жене магниттік тақта.
Бұл ойында балалар жасырылған сандарды магниттік тақтаға ретімен орналастырып,тура және кері санауды үйренеді.Бұл ойын балабақша алаңынада магниттік тақтада ойнатылады.Балалар қызығып ойнайтын ойындардың бірі.                                                                              
«Қайсы ненің даусы?» танымдық ойыны                                                                  Мақсаты: баланың есту зейіні, тез ойлау қабілеттерін дамыту.                                      Қажетті құралдар: магнитафон немесе теледидар, жан-жануарлардың дауысы бар диск.                                                                                                                                    Бұл ойында балаларға төрт түліктің даусы магнитафоннан немесе теледидардан естіледі. Балалар әр жануардың даусын естіп, оны ажырата бастайды. Дәл осылай жабайы аңдардың, құстардың, табиғат құбылыстарының даусын ести отырып, олардың даусын ажыратады.
«Не екенін тап?» танымдық ойыны                                                                                                   Мақсаты: балалардың сипап сезу арқылы таным қабілеттерін дамыту.                            Керекті құрал-жабдықтар: жеміс-жидектер, көкөністер.                                             Балалардың көздерін байлап, қолдарына жемістерді немесе көкөністерді ұстап, сипап сезу арқылы балалар қолында тұрған заттың атын айтады.
«Суреттерді дұрыс құрастыр» танымдық ойыны.                                                          Мақсаты: балалардың есте сақтау қабілетін дамыту.                                                                  Керекті құрал-жабдықтар: құстардың қиылған суреті                                                        Балалардың алдына үй құстарының қиылған суреттері беріледі. Ол суретте құстың басы,денесі,қанаты және аяқтары бөлек-бөлек қиылған болады. Балаларға берілетін тапсырма суреттерді дұрыс жинастыру.
«Суреттің жұбын тап» танымдық ойыны                                                                      Мақсаты: Баланың ойлау қабілетін, есте сақтауын және тілін дамыту.                                     Қажетті құралдар: Магниттік тақта, магниттер,12 жұп суреттер: анар-алма, шәйнек-кесе, қораз-әтеш, аққу-шағала, шегіртке-құмырсқа, күрек-тырма, қызғалдақ-раушан, ешкі-қой, қасқыр-аю, картоп-сәбіз, кітап-дәптер, қаламсап-қалам.                                                                                                                               Тәрбиеші магниттік тақтаға ойынның суреттерін іледі. Суреттердің орналасуы: жоғарғы қатарына – алма, шәйнек, қораз, аққу, құмырсқа, күрек, қызғалдақ, ешкі, қасқыр, кітап, сәбіздің суреттерін қояды. Балаларға жоғарғы қатардан сурет таңдап , төменгі қатардан сол суреттің жұбын тауып топтастыру керек екенін түсіндіреді. Балалар кезекпен жұптарын тауып және неліктен олай ойлайтынын айтады. Мысалы: картоп суретіне  сәбіздің суретін жұп қылып топтастырады.                                                                                                              Сонымен,ойынды ұйымдастыру ойынды өткізуге әзірлік,ойынды өткізу,ойынды талдау сияқты үш бағытты қамтиды. Ойынға қажетті құрал заттарды даярлау , ойынды өткізуге әзірлік болып саналады.                                                                          Балаларды ойынның мазмұнымен таныстыру ойынды өткізу болып табылады. Ойынды талдау,бұл ойынның өз мақсатына жетуі,балалардың белсенділігі және олардың іс-әрекеті болып табылады.                                                                      Қорытындылай келе,балалардың шығармашылығын,танымдық қызығушылығын,сөздік қорларын дамытуда ойындарды,тапсырма-жаттығуларды қолдану үлкен нәтиже береді. Ойын арқылы балалардың сөздік қоры дамып,ауызша сөйлеу машығын игереді,таным белсенділіктері қалыптасады.Балалардың таным мүшелерін және де шығармашылық қабілеттерін дамыту мақсатында танымдық-шығармашылық ойындар қолданудың маңызы зор.

